
DARASA LA SABA 2010









KISWAHILI


MUDA: SAA 1 DAKIKA 40

Soma vifungu vifuatavyo. Vina nafasi 1 mpaka 15. Kwa kila nafasi umepewa majibu manne. Chagua jibu
linalofaa zaidi kati ya yale uliyopewa.
Ama kwa kweli, ni wazo _1_ kwa kila mwanafunzi kuzingatia nidhamu. Utovu wa nidhamu _2_ umekita _3_
shuleni. Unapaswa kupigwa vita. Kwa mfano, ulanguzi wa _4_ kulevya ni jambo la _5_ sana wazazi. _6_ na shaka., ni
sharti wanafunzi wenyewe _7_ utovu huu mbaya. Inatupasa _8_ kuwaelekeza wanafunzi kwa kuonyesha mwenendo
mwema.

1.A. zuri	B. mzuri	C. nzuri	D. vizuri
2.A. ambayo	B. ambalo	C. ambacho	D. ambao
3.A. mifano	B. kote	C. mizizi	D. pote
4.A. madawa ya	B. dawa za	C. vidonge za	D. pombe ya
5.A. kuogopesha	B. kuogopa	C. kuogopea	D. kuogofya
6.A. Ilhali	B. Pasi	C. Shauku	D. Sembuse
7.A. mintaarafu ya	B. mithili ya	C. dhidi ya	D. kusababisha
8.A. sote	B. wote	C. zote	D. lote

Ndwele _9_ na ugonjwa wa UKIMWI ni changamoto kwetu. Ukimwi ni _10_ kubwa. Waama, hatuwezi
kulipuuza _11_, bila ya kutilia maanani  _12_ za kujikinga.
_13_, hatuwezi kuogopa kuwaeleza watoto wetu hatari. na _14_ yake. Vijana wetu wapewe mawaidha kuwa hakuna
kushiriki kitendo chochote cha _15_ kabla ya kuolewa.

9.A. zinazosababishwa	B. inayosababishwa	C. inayoleta	D. zinazosababisha
10.A. ugojwa	B. uwele	C. tishio	D. kitisho
11.A. hivi hivyo	B. vivyo hivyo	C. papa hapa	D. vivi hivi
12.A. vifaa	B. dawa	C. maelezo	D. mbinu
13.A. Fauka	B. Lahaula	C. Isitoshe	D. Simile
14.A. hadhari	B. madhara	C. hadharani	D. mbinu
15.A. ngono	B. kuwa na mapenzi	C. kufunga ndoa	D. kuenda starehe

Kutoka swali la 16 mpaka 30, chagua jibu lililo
sahihi
16.	Chagua kivumishi _ote ambacho ni sahihi
Odhiambo alibeba mikunga ____________
A. yote	B. wote
C. zote	D. chote

17.	Huku kwa jirani yangu daima hugombana,
hakuishi ____________
A. vurugiko	B. vurugu
C. mavurugiko	D. vurugika

18.	Sherehe zilianza wakati wa jua la utosi. Hivi ni
kusema zilianza wakati wa ___________
A. macheo	B. alasiri
C. mtikati	D. matlai

19.       Chagua wingi wa sentensi ifuatayo
Ambaye alikupiga ndiye yule yule mvuvi.
A. Ambao walikupiga ndio wale wale wavuvi
B. Ambayo walikupiga ndiyo wale wale
wavuvi
C. Ambao waliwapiga ndio wale wale wavuvi
D. Ambao waliwapiga ndiwo wale wale
wavuvi

20.       Chagua udogo wa sentensi ifuatayo
Nyoka huyu aliyeuawa huwa na sumu kali
A. Kijijoka hiki kiliouawa huwa na sumu kali.
B. Kijijoka hiki kilichouawa huwa na sumu kali
C. Joka hili liliouawa huwa na sumu kali
D. Kijijoka huyu aliyeuawa kuwa na kisumu
kali

21.	Kazi ya Bwana Kiatu Mtu ni kupeleka
ujumbe. Kwa hivyo yeye ni
A. Mshenga
B. Tarishi
C. Ngariba
D. Nyakanga

22.	Kitungule ni kwa sungura, shibli ni kwa simba
na _________ ni kwa tekenya.
A. kiyoyo	B. king’ong’o
C. kivinimbi	D. kisui





26.       Tegua kitendawili
Kuku katagia mibani
A. Nanasi                    B. meno
C. Samaki                   D. Ufagio

27.       Chagua usemi taarifa ufaao zaidi sentensi
ifuatayo
“Nitaimba kwa ustadi,” Ekutani alisema
A. Ekutani alisema kuwa ataimba kwa ustadi
B. Ekutani alisema kuwa aliimba ka ustadi
C. Ekutani alisema ameimba kwa ustadi

D. Ekutani alisema kuwa angeimba kwa ustadi
23.	Rehema alikuwa amejipamba kwa pambo la

kuvutia kifuani. Pambo hilo linaitwaje?
A. Jaribosi	B. Udodi
C. Utondoti	D. Kekee

28.       Alimpasha habari zote Hassan kwa kuwa yeye
Hassan ni msiri mithili ya
A. mwizi                      B. kondoo

C. kaburi	D. kinanda
24.	Chagua jina na maneno yaliyopigiwa

msitari katika sentensi ifuatayo
Mzee huyo alitembea kivivu kwa mkongojo
wake.
A. Kivumishi
B. Kitenzi
C. Kiwakilishi

29.       Bainisha neno la makundi ambalo si
sahihi kati ya haya yafuatayo.
A. Kinoo cha vito
B. Kitengo cha wanahabari
C. Mkururo wa nyoka
D. Kipeto cha nyaraka

D. kielezi
Chagua methali ambayo maana yake ni

25.	Kanusha sentensi ifuatayo
Mtoto hulia kila usiku.
A. Mtoto halii kila usiku
B. Mtoto hatalia kila usiku
C. Mtoto hakulia kila usiku
D. Mtoto hajalia kila usiku

30.       Mtu aliyetosheka kila wakati hawezi kuwa
hodari katika jambo lolote.
A. Bahari haivukwi kwa kuogelea
B. Bahari shwari haitoi wanamaji stadi
C. Bahari iliko ndiko mito iendako
D. Bahari haishi zingo



Soma kifungu hiki kisha ujibu maswali 31 - 40
Barobaro mmoja ambaye alikuwa akijitapa kuwa na nguvu kama za ndovu za kuweza kumpiga kila mtu kijijini
alikiona cha mtema kuni. Alikuwa amezoea mtindo wa kuzunguka mitaani akijigamba pasi na habari kuwa angekutana
na mwamba.
“Jamani katika mtaa huu wote hakuna insi anayeweza kumpiga.Mimi ni mbabe na ninaweza kunyanyua vyuma
vya kilo 300 nikiwacha wapinzani wangu wakiduwaa na kuona ibura,” alisikika akijinata.
Mtaani palikuwa na kisima cha watu kuchota maji ya kupikia, kufulia nguo na shughuli nyingine kemkemu
kijijini. Ilimlazimu kila mtu aliyetaka kutaka maji apigwe foleni. Aghalabu, ghulamu huyo aliyejishauwa alikuwa na jeuri
hivi kwamba yeye hakuwa akipiga foleni. Tia hiyo ya utovu wa nidhamu uliwakera wanakijiji mno. Kulikuwa na watu
waliosema kuwa chuma chake kilikuwa motoni. Fauka ya hayo, wengine walisema kuwa asiyesikia la mkuu huvunjika
guu. Wahenga walisema kuwa mwenye nguvu mpishe, lakini kalameni huyo hakuamini  katu lisani hiyo ya wahenga.
Kila mara alipofika kisimani yeye aliwaamurisha akina yakhe bin walalahoi. “Nyinyi vinyangarika ondokeni hapa ama
niwasagesage kama unga wa ngano,” alifoka. Ingawa hawa walidumba walilumba kuwa subira huvuta heri, watu
walichoshwa na tabia yake iliyoenda mbagombago. Waliamua kuwa na liwe liwalo sharti wangemfunza adabu ili ajue
kuishi na watu kama mtu.
Alhamdulillahi! Palizuka vuta nikuvute. Jamaa mwengine mwenye misuli na mataluma manne alijitolea mhanga
kumkomesha barobaro huyo. Alimkabili ana kwa ana “Eti hutaki kupiga foleni kama wenzako? Je, unaweza kutoa
sababu kama ishirini? Je, wewe ni mlemavu, mjamzito ama mwendawazimu? Ondoka ama nikuonyeshe kilichomtoa
kanga manyoya!” akamwamuru.

Ghulamu huyo mwenye utovu wa nidhamu alimrushia konde. Hapo ndipo aliona moto. Alinyeshewa na mvua
ya makonde mazitomazito ambayo hakuweza kustahimili. Hakuna yeyote aliyejitokeza kuamua bali walikaa kando na
kushangilia kinyang’anyiro hicho. Alichapwa mpaka akalia kama mtoto mdogo huku akipiga magoti na kuinua mikono
juu. Hatimaye barobaro huyo alitanabahi kuwa wembamba wa reli haufai kupuuzwa.


31.	Neno ghulamu limetumiwa katika taarifa.

Chagua kisawe chake
A. Banati	B. Mvuli
C. Ajuza	D. Mseja

32.	Tabia ya mvulana huyo kisimani inaweza
kuelezwa kuwa ilikuwa si
A. adhimu	B. tenge
C. kombo	D. arijojo

33.	Wanakijiji hao walikuwa na tabia ya
A. uchezi kisimani
B. utatanishi
C. uadui

37.       Kalameni huyu alijigamba kuwa angeinua
vyumba vya uzito wa kilo 300. Sudusi tano za
uzito huo ni kilo ngapi?
A. 50                           B. 1500
C. 250                         D. 30

38.       Ni methali gani ya wahenga ambayo Kalameni
alipuuza?
A. Mwenye nguvu mpishe
B. Asiyesikia la mkuu huvunjika guu
C. Asiyefunzwa na mamaye hufunzwa na
ulimwengu
D. Wembamba wa reli gari moshi hupitia

D. ustahimilifu
39.	Kifungu hiki kinatufunza kila mmoja wetu ama

34.	“Alhamdulillahi!” ambalo limetumiwa katika
taarifa ni
A. kihusishi	B. kiwakilishi
C. kiingizi	D. kielezi

35.	Jamaa alimkomesha barobaro kisimani
alikuwa si
A. kifefe cha mtu	B. tambo la mtu
C. tembo	D. mwamba

36.	Akina yakhe ni watu gani?
A. mabwanyenye	B. akina mama
C. makabaila	D. makabwela

mtu wa aina gani?
A. Mtu ambaye ana metahima manne
B. Mja ambaye ameadimika kama wali wa
daku
C. Mtu ambaye ana tabia za hayawani
D. Mja ambaye ana uadilifu

40.       Ni kichwa kipi kati kati ya hivi vifuatavyo
kinafaa zaidi taarifa hii?
A. Vita vya panzi furaha ya kunguru
B. Fadhili za punda ni mashuzi
C. Mwenye nguvu mpishe
D. Mungu hamkosheshi mja wake yote


Soma taarifa hii kisha ujibu maswali 41 mpaka 50
Hapo zamani za kale, fisi mmoja alizoea kuibaiba mbuzi wa Mzee Kazamoyo. Kazamoyo alikata shauri
kumwangamiza fisi huyo. Alijaribu mitego yote ya aina nyingi, lakini hakufua dafu. Siku moja mkewe alimwambia
mumewe, “Mume wangu yaonekana huyu fisi atatuingiza uhawinde. naona huyu huenda akaanza kula watoto wetu
wenyewe. Bila shaka hili litakuwa afa kubwa. Mbona huenda unampiga ramli ili akakushauri?” Ahsante sana mke
wangu kwa shauri lako la busara.” Keshoye Mzee Kazamoyo aliulizwa kama amejaribu sumu. Alisema ya kuwa
alikuwa amejaribu sumu zote alizojia lakini aliambulia patupu.
Mramali alimwambia Mzee Kazamoyo aende nyumbani atafute jiwe lilibwiringa lenye ukubwa wa chungwa
alipake mafuta mengi ya nyama ya kondoo kisha aliache kule jaani. Mzee Kazamoyo alirudi kwake nyumbani, akatafuta
jiwe akakosa. Mara alikumbuke lile jiwe lake la kusagiaugoro ambalo lilifanana na lile aliloagizwa. Alichukuwa akalisafisha
na kulichoma moto. Lilipopoa, alilipaka mafuta likawa halitambulikani. Jioni alilichukuwa akaliweka karibu na jaa.
Usiku wa manane fisi alikuja kama ilivyokuwa mazoea. Alipofika karibu na jaa alisikia harufu tamu ya nyama ya
kondoo. Alinusanusa mpaka akaligundua lile jiwe. Kwa ulaji wake alilibwakia mara moja. Lile jiwe lilikwama kifuani.
Kulipokucha Kazamoyo aliamka kama kawaida kutazama jaani, aliona fisi mmoja mkubwa amelala twaa!
Akadhani amekufa. alinyemelea lakini alipofika karibu aliona linabubujikwa na machozi.

41.	Ni balaa gani iliyokumba aila ya Mzee
Kazamoyo?
A. Fisi kuanza kula watoto wao pia
B. Kuenda kwa mramali
C. Mbuzi wao kuibwa na fisi





47.       Ulafi wa fisi ulimletea hasara gani?
A. Kububujikwa na machozi
B. Kukwamiwa na jiwe kifuani
C. Kusikia harufu tamu ya nyama ya kondoo
D. Kugundua haikuwa nyama bali ni jiwe

D. Kukata shauri kumwangamiza fisi
48.	Kulingana na taarifa hii, tunaona tabia ya fisi

42.	Jiwe la kusagia ugoro. Neno lililopigwa msitari
lina maana gani?
A. Tumbako iliyosagwa
B. Unga wa wimbi wa uji
C. Sumu ya kupigia ramli

ilikuwa ya nini?
A. Pwagu
B. Kutia moyo
C. Kulialia usiku
D. Kulala twaa akishiba

D. Aina ya nafaka
49.	Kwa nini fisi alibubujikwa na machozi?

43.	Harufu ya nyama ya kondoo ilisikika wapi?
A. Karibu na njia ya fisi
B. Karibu na biwi
C. Karibu na mpiga ramli

A. Alipandwa na hasira
B. Kwa sababu alijawa na hamaki
C. Kwa sababu alijinyoosha twaa
D. Alihisi uchungu mwingi

D. Karibu na nyumba ya Kazamoyo
50.	Funzo mwafaka kwetu kulingana na taarifa hii

44.	Neno afa kama lilivyotumiwa katika taarifa hii
lina maana gani?
A. Faida
B. Furaha
C. Bashasha
D. Janga

tuliyoisoma ni gani?
A. Kazamoyo na mkewe ni walafi mno
B. Wakati wa matatizo tuwatembelee wenye
ramli
C. Wizi haufai kwa sababu mwishowe
husababisha kifo

D. Harufu ya nyama ya kondoo ina harufu kali
45.	Kwa nini jiwe lilipakwa mafuta ya kondoo?
A. Ili ugoro uwe wa kupendeza mno
B. Ili fisi ameze akifikiria ni nyama
C. Ili liweze kuchomwa moto
D. Ili kuliweka kwenye jaa


46.	Mkewe aliona fisi huyo atawatia yote yafuatayo
isipokuwa
A. ufukara
B. ukata
C. ukwasi
D. umaskini

